
Ernup nukissiorfiup Qorlortorsuarmiittup sarfamik tunisisinnaanerata
annertusarneqalerneranut atasumik, Alluitsup-Paa allanit salliutillugu,
Qorlortorsuarmi nukissiorfimmiit sarfamik pilersorneqalernissaa siunniullugu,
Naalakkersuisut UKA 16-mi sagqqummiunneqgartussamik, qanoq naleqassaneranik
pilersaarusiamillu suliaqassasut Inatsisartut aalajangiiffigisassaattut siunnersuut.
(Inatsisartunut ilaasortaq Kalistat Lund, Inuit Ataqatigiit)

Maluginiarpara Naalakkersuisut siunnersuut itigartikkaat misissuinerit missingersuutillu
takutimmassuk siunnersuut imminut akilersinnaanngitsoq. Tamanna tusaatissatut tiguara.
Naalakkersuisoogatigiinnermili isumaqatigiissummi ukiut arfineq pingasut ingerlaneranni
nunatsinni immitsinnut ataavartunik nukissiutitigut pilersulersimassaagut. Sivikitsunnguuvogq,
aningaasaliissutaasariagartut eqqarsaatigalugit. Ukiut arfineq pingasut gqaangiuppata ilumut
immitsinnut nukimmik ataavartumik pilersussagutta siunnersuutiginegartoq
itigartiinnarneqgarsinnaanngilag. Inogarfinni inukinnerusuni nukissiuteqarnermi ikummatissanik
atuinikinnerulernissamut angusaqgarniarluni ganoq iliuuseqartogassava? Pilersaarutit
tigusssaasut sorpiaat, inogarfinni inukinnerusuni nukissiutit ataavartut Naalakkersuisut
ingerlappaat? Sumiiffinni assigiinngitsuni paasissutissanik Naalakkersuisut peqareermata
nukissiornermut suliassagarfimmut pilersaarutaasup inaarneqarnissaa utaqqisariaganngilarput,
suliat ilaat aallartisarneqgareersinnapput. Siunnersuut ataatsimiititaliamut suliassanngortippara,
neriullunga ataatsimiititaliaq Naalakkersuisut peqgatigalugit allannguutissatut siunnersuummik
sagqummiussisinnaajumaartut, allannguutissatut siunnersuut nalakkersuisooqatigiit
anguniagaannik, ukiut arfineq pingasut ingerlaneranni nukissiutitigut imminut pilersornissamik

piviusunngortitsisinnaasoq.



